
SJU’UNIL T’UN KOLTANEL 
JA MA’TIK WA XMAKUNI 
YUJ JA JASTIK JUNUK 
WA SK’APA JA NAJAT 

K’UMALI’

Lengua: TOJOL-AB´AL

1. JAMAN B’A OJ B’OB’ TSA’XUK, oj b’ob’ atsa’ ja jas oj
makunuk awuji’, ja ma’ oj schon awi’i’ sok ja ja jas wa xak’ana oj
makunuk awuji’ jastal yam k’ab’, jun chapub’al awi’ jun stupjel,
ma ja jastal sts’akol ja jas oj makunuki’, jastal oj tupxuk, bajtan
oj tupxuk ma tsa’an oj tupxuk. Ja ma’ wa xchono ja jastik junuk
wa xmakuni’ mi’ sb’ejuk ja t’ilan oj sk’apa awi’ ma oj ya aman
jastik junuk b’a mixa xmakuni awuj.

2. YAB’JEL YAB’ALIL. Sb’ejni oj aljuk awab’ jastall
sts’akol, jastal chapub’al stupjel ma ja tsome jastik
junuk wa xmakuni’ awuji’, ja jastaltiki’, janek’ ja yip wa
xjul ja yijlab’ najat k’umali’, janek’ ay sb’a’ali’ sok jas
k’a’ujil wa xch’aki’ jach’ mi’ oj tupxuk, janek’ ja yip wa
xayama’ t’ilan oj yal jastik k’a’ujil sok ja iti’ mini yuj oj
ajyuk stupjela.

3. JUN JU’UN B’A OJ YAL JASTAL OJ K’APXUK JA JAS WA
XMAKUNI’I’, CHIKAN SB’EJLAL, TOJ LEK SOK LAJANLAJAN. Ja
ju’un iti’ sok ja sb’ajtanil slami’ t’ilan ts’ijb’ub’al b’a kastiya,
chikan lek sb’ej ja jas ts’ijb’ub’ali’ sok oj yal jas sb’ej ja ju’uni’, oj
cha yal ja jastik junuk manub’ali’ sok jastal manxi. Ja ju’un iti’
ojni b’ob’ tukb’uk ja jas oj yal-a’ ja’ni chikan ta awab’uneji’ sok
lek xawab’i.

4. JAMUB’AL. Oj b’ob’ a’ k’an sok oj jamjuk awi’ ja
jas wa xmakuni awuj b’a oj najat k’umali’ k’eb’ub’al
mini sb’ejuk ja ay jas oj k’anjuk awi’i’ kechani ja ta yuj
we’n wa xak’ana’a, ja yajni xch’ak ja janek’ k’anub’al
ja jas wa xmakuni awuji’, ma yuj ch’akta atupe’ ma yuj
ek’ta ja k’a’uj jumasa a’ub’al awi’i’ ma yuj ch’akta ja
janek’ alub’al oj ajuk awi’i’.

5. JUNXTA YAJTAB’ JA WACH’IRCH’ITAK’INI’. Mi’
sb’ejuk ja oj atup ja ta wa xak’ana oj a le’ pilan ja ma’
oj schon awi ja jastik junuk wa xmakuni awuj b’a oj
k’umanani’ sok mini sb’ej oj ch’ayuk ja yajtab’il ja wa
ch’irch’itak’ina. Ja iti’ oj b’ob’ ak’an b’a yojol ja jun
tajb’e sok chane ora ma ja b’a yojolja jo’e’ k’a’uj
jumasa’ ja ta yuj jach’wa xak’ana.

6. JA YAM K’AB’ JUMASA’ SOK YAJTAJEL. Ja ma’ oj
schon awi’ ja jastik junuk oj makunuk awuji’ st’ilani oj
yal awab’ junxta lajan ay sok cha ja’ni ja jaw ja oj
makunuk awuj ja we’na. Sok cha jachuk ja sju’unil b’a
syajtajeli’, sok cha sb’ejni ja sju’unil b’a syajtajel ja jas
amana’ ja it oj ya’wi ja ma’ wa schonowi t’ilani
chanwinike sok lajune k’a’uj oj alb’uka.

7. JAMAN OCHEL SOK MI MA’ OJ
KAN PILAN Ja yujk’a we’n wa xak’ana yi
ja ma’ wa schonowi ja jastik junuk oj
makunuk awuji’ mini jel wokoluk ja b’a
oj aneb’ syamjela.

8. STALNAJEL JA JAS JB’AJTIKI’ SOK MI’ CHIKAN MA’ OJ
B’OB’ YI. Sb’ejni ja oj talnajuk awi ja jastik junuk wa sje’awa’ sok
ja b’atik wa lak’umani’i’ sok ja jastik junuk wa sje’a; ja ma’ wa
schonowi ja jastik junuk oj makunuk awuji’ t’ilani oj ya a’na’ ja
jas wana yaljel yab’i’ kechani ye’n oj sna’a sok oj snol. Kecha
ye’n oj b’ob’ sk’umuka b’a oj sk’ap awi’ ja jas wa schono’ ma ja
ta oj sk’ap ja jastik junuk wa xchono ja tuki’ kechan ja ta wen
awalunej oj b’ob’ sk’uluki’.

9. SLEKIL SOK OJ MAKUNUK LEK JA YAM K’AB’I’. Sb’ejni oj
ja jaso j ajuk awi’ b’a oj makunuk awuji’ oj a’tijuk lek jaani
chikan ja jas wa xyala ja IFT.
Ja ma’ wa schonowi ja jastik junuk oj makunuk awuji mi’ sb’ejuk
ja oj mak-a, oj sch’ik sb’aj, oj sk’el, ma oj ya sch’ik ma oj spil kan
ja jastik junuk wa xjak sok ja jas wa xmanxi’i’, sok b’’a oj
talnaxuk ja ja jastik junuk we’n ab’aji sok ja stalnajel ja ja b’a
internet.

10. SJ’UNIL JAS MANUB’AL Ja ma’ wa schonowi ja
jastik junuk wa xmakuni’ awuji’ t’ilani oj yawi’ sju’unil
ja b’a wa xyala janek’ atupu’a sok mi oj atup, oj b’ob’
ya’wi sok jun ju’un ma jach oj ya ek’uk yijlab’il: Ja
sju’unil ja jas manub’ali’, janek’ ay ja wa tak’ini’,
sju’unil ja jastik junuk makunel awuj ja b’a najat
k’umali’ ma yam k’ab’ jumasa amanuneji’.

11. ELK’UB’AL MA CH’AYEL - JAS WA XMAKUNI B’A K’AK’A
AB’AL Sb’ejni oj b’ob’ ochan b’a jun yam k’ab’ b’a oj b’ob’ a wal
wewo ja ta elk’aji awi’i’ ma ja ta ch’ay awuj ja yam k’ab’i’ sok ja
iti’ cha oj b’ob’ awal ja ta a’ji el slok’ol ja IMEI. Oj b’ob’ a k’an ja
ojxa kan tek’an ma mixa oj a’ wi’e’, sok oj kan timan ma ojxa
ch’ayuk ja IMEI. Cha jachuk ojni cha b’ob’ ochan ja b’a syajtab’il
k’ak’al ab’ali’ 911, ja iti ojni b’ob’ yil ja’ni chikan b’a wana
k’umali oj yil b’a aya’a sok jachuk oj b’ob’ skoltaya.

12. JA MA’ WA SK’APA JA JAS OJ MAKUNUKI’ OJ B’OB’
KOLTANUK K’EB’UB’AL. Ja we’n sb’ejni oj b’ob’ ajob’ k’ek’ub’al
chikan jasuk’a wa xk’ana oj ajob’i’ snajtil ja k’a’uji sok snajtil ja
akwali’, b’a jun ch’irch’irtak’in ye’n ya’oj ochuk ja ma’ wa sk’apa
ja jas oj makunuki’ sok ta ha awalak’a oj a pay june ma’ oj
sk’umuka kechan 60 segundo ja oj alb’an smajlajeli’. Sok ja
jastik junuk mi lek xawila’ t’ilan oj k’elljuk awi ja yojol ja chab’
semana’.

13. AK’A EK’ IJLAB’AL B’A WA XNIJKI
St’ilanilni sb’ej oj b’ob’ awi’ k’eb’ub’al ja jastik
yijlab’il ja ak’a ek’ ijlab’al b’a wa xnijki’i’, sok
cha oj kan timan ja ta ay jas mi’ lek xawila’ ma
ja jas amanuneji’.

14. STALANJEL JA SNAJTSIL A’TEL JUMASA’.
Ja we’ni sb’ejni ja ta jach wa xak’ana oj a och jun
ju’un b’ oj awal ja jas mi lek xawila ja b’a Instituto
Federal de Telecomunicaciones yuj ja ta mi xmakuni’i’
ma yuj jel ko’el ja yipi ma yuj mi’ lek x-el ja jastik
junuk manub’ali’ ma ja ta mixa xya’a sk’ujol ja ma’
sk’apunej ja a’teli’.

